
	Татарстан Республикасында Дәүләт хезмәт инспекциясе эшчәнлеге турында мәгълүмат хакында 


	


Татарстан Республикасында Дәүләт хезмәт инспекциясе җитәкчесе Р.Ә. Галәвевның Татарстан Республикасында Дәүләт хезмәт инспекциясе эшчәнлеге турындагы мәгълүматын тыңлап, Татарстан Республикасы Дәүләт Советы КАРАР БИРӘ: 

1. Татарстан Республикасында Дәүләт хезмәт инспекциясе эшчәнлеге турындагы мәгълүматны игътибарга алырга. 
2. Татарстан Республикасында Дәүләт хезмәт инспекциясенә тәкъдим итәргә:

2.1 Хезмәт хакын үз вакытында түләүне тәэмин итү максатларында Татарстан Республикасы прокуратурасы, Россия Федерациясе Тикшерү комитетының Татарстан Республикасы буенча тикшерү идарәсе, Федераль салым хезмәтенең Татарстан Республикасы буенча идарәсе, Татарстан Республикасы Хезмәт, халыкны эш белән тәэмин итү һәм социаль яклау министрлыгы һәм Татарстан Республикасында җирле үзидарә органнары белән хезмәттәшлекне арттырырга.

2.2. Татарстан Республикасында җирле үзидарә органнары белән берлектә Татарстан Республикасының тиешле  муниципаль берәмлеге территориясендә эшчәнлек алып баручы оешмаларда тулы булмаган эш көне режимнарын куллануның хокуклыгына  анализ ясау эшен оештырырга.
2.3.  Хезмәткәрләр һәм эш бирүчеләр белән хезмәт законнарының һәм хезмәт хокукы нормалары кергән башка норматив хокукый актларның мәҗбүри таләпләрен аңлату буенча, шул исәптән  профилактик  урынга чыгулар рәвешендә, консультацияләр үткәрергә.

2.4. Производствода бәхетсезлек очракларының сәбәпләренә һәм торышына икътисад тармаклары һәм Татарстан Республикасы муниципаль берәмлекләре киселешендә анализ ясарга.
3. Татарстан Республикасы Дәүләт Советының Социаль сәясәт комитетына Татарстан Республикасында хезмәт законнарын гамәлгә ашыруны  тикшереп тору эшен дәвам итәргә.

